
Xalqın öz birliyini dərk etməsi 
müasir yetkin millətin əsas xarakte-
ristikalarından biridir. Bu yaxınlarda 
keçirilən seçkilərdə Prezident İlham 
Əliyevin siyasi kursunun Azərbaycan 
xalqı tərəfindən dəstəklənməsinin 
görünməmiş yüksək reytinqi milli bir-
liyin yüksək səviyyəsini və ölkəmizin 
səmərəli davamlı inkişafının 
uzunmüddətli perspektivini göstərdi. 
Prezident İlham Əliyevin siyasi nüfu-
zunun və onun kreativ idarəçiliyinin 
əsas güc qaynağı Azərbaycan xalqının 
qəti və dönməz mövqeyidir. Yenidən 
Prezident seçilmiş İlham Əliyev 
Azərbaycan xalqına müraciətində ona 
göstərilən dəstəyə və etimada görə 
təşəkkür edərək qeyd edib ki, xalqın 
dəstəyi inkişafımızın əhəmiyyətli 
şərtidir və ölkə vətəndaşları öz 
seçimi ilə təhlükəsizliyə, tərəqqiyə və 
inkişafa səs verdilər. Prezident İlham 
Əliyev deyib: “Son 15 il ərzində 
görülən işlərə yüksək qiymət veril-
mişdir. Bütün bu uğurları biz sizinlə 
birlikdə qazandıq. Son 15 il ərzində 
iqtisadi sahədə Azərbaycan qədər 
inkişaf edən ikinci ölkə olmamışdır. 
İqtisadiyyatımız 3,2 dəfə artmışdır. 
Amma biz daha güclü olmalıyıq”. 
Ötən seçkilər təsdiq edir ki, daxili və 
xarici suverenliyin dəstəklənməsi, 
milli təhlükəsizliyin təmin edilməsi 
sisteminin sabit inkişafı üzrə səyləri 
yalnız sıx birləşmiş xalq uğurla akku-
mulyasiya edə bilər.  

1993-cü ilin iyunundan etibarən 
ötən illər göstərdi ki, millətimizin bu 
cür düşünməyə hər cür əsası var: biz 
tarixdə şəxsiyyətin rolu mövzusunda 
ən parlaq illüstrasiyalardan birini 
əks etdirən əsrdə yaşayırıq. Heydər 
Əliyev Azərbaycan xalqını layiqli 
zirvəyə qaldırdı, o, bizə özümüzü 
müstəqil və suveren dövlətin tam 
dəyərli vətəndaşları kimi hiss etmək 
imkanı verdi. İlham Əliyev qlobal-
laşma çağırışlarını layiqincə qəbul 
edərək artmış maliyyə-iqtisadi və 
siyasi imkanları insan kapitalının 
hərtərəfli inkişafına, regional və 
beynəlxalq arenada milli maraq-
ların irəlilədilməsinə konversiya 
etdi: “Məqsədimiz Azərbaycan 
xalqının daha yaxşı yaşaması 
üçün, ölkə qarşısında duran bü-
tün məsələlərin öz həllini tapması 
üçün, regionda mövqelərimizin 
güclənməsi üçün ölkəmizin qüdrətini 
möhkəmləndirmək və artırmaqdır”. 
İlham Əliyevin bu sözləri seçkiqabağı 
təşviqat və populist təbliğat deyil-
dir. Bu, öz vəzifələrini daim yerinə 
yetirən məsuliyyətli milli liderin 
kredosudur. 

Ötən seçkilərdə təzahür edən 
milli birliyin əsasında ümummilli 
lider Heydər Əliyev tərəfindən işlənib 
hazırlanmış, milli dövlətçiliyin, 
milli identikliyin və milli ləyaqətin 
möhkəm təməlini qoymuş 
azərbaycançılıq ideyası dayanır. Mü-
asir Azərbaycanın siyasətinin əsasını 
milli liderlə ölkə vətəndaşları arasında 
həmrəylik və qarşılıqlı anlaşma təşkil 
edir. Azərbaycan dövlətçiliyinin 
ümummilli lider Heydər Əliyevin 
dövlət idarəçiliyinin zirvəsinə 
qayıdışından sonra toplanmış bütün 
təcrübəsi təsdiq edir ki, məhz ümumi, 
Prezidentlə möhkəmləndirilmiş 
legitimlik platforması müstəqil dövlət 
quruculuğu üçün ən yaxşı təməl rolu-
nu oynayır. 

Prezident İlham Əliyev fəxrlə 

bəyan edir ki, ölkəmizdə bütün 
məsələlər müəyyən dairələrin təhriki 
ilə deyil, xalqın iradəsi ilə həll olunur. 
Konstruktivlikdən uzaq, ölkənin 

siyasi həyatında onsuz da cüzi olan 
mövqelərini də itirən müxalifət və 
ölkəmizə bədxah münasibət bəsləyən 
bəzi KİV-lər klip şüuru məhdud 
olduğuna görə aşkar bir fakt üzərində 
düşünmək istəmir. Prezident İlham 
Əliyevə səs vermiş Azərbaycan 
seçicilərinin 86,02 faizi əlverişli 
sabit inkişaf atmosferində özünün 
dərk edilmiş rasional seçimini edib. 
Prezident İlham Əliyev mövqeyini 
belə müəyyənləşdirir: “Biz həmişə 
populizmdən, populist ritorikadan 
uzaq olmuşuq. Bəzən hətta çalışmı-
şıq ki, özümüzü o qədər də nümayiş 
etdirmədən, sadəcə, ölkənin uğurla 
inkişaf etməsi üçün lazım olan işi 
görək. Bir daha deməliyəm ki, bizim 
daxili inkişafla bağlı məsələlər sarı-
dan heç bir çətinliyimiz olmayıb və 
düşünürəm ki, olmayacaq”. 

Belə bir məsələni də xatırlamaq 
yerinə düşər ki, “etalon” demokrati-
yalı ölkələrdə də yüksək reytinqlərə 
təsadüf olunur. Məsələn, ata və oğul 
Buşların reytinqi 88 faizə çatmış-
dı. Ancaq bir əhəmiyyətli məsələ 
də var ki, yüksək reytinq millətin 
birliyə kəskin tələbat hiss etdiyi 
dövrlərdə  - Küveytdə və İraqda hərbi 
əməliyyatların qızışdığı vaxtlarda 
qeydə alınmışdı. 

Qlobal yayğın mənəvi-əxlaqi 
və sosial dəyərlər və oriyentirlər 
şəraitində azərbaycançılıq ideyası 
suveren dövlət siyasətinin de-
fakto əsasını qoyub. Azərbaycan 
dövlətçiliyinin inkişaf perspektivləri 
karbohidrogen xammalın qiymətləri 
və ya enerji daşıyıcılarının nəqli 
marşrutları problemləri deyildir. 
Əlbəttə, bunların əhəmiyyətini 
heç kəs şübhə altına almır. Amma 
beynəlxalq birliyin tamhüquqlu üzvü 
kimi, bizim gələcəyimiz milli ideya 
və Azərbaycan xalqının dəyərləri ilə 
bağlıdır. Xalqın birliyini de-yure və 
de-fakto təcəssüm etdirən Azərbaycan 
Prezidenti İlham Əliyev dəfələrlə 
vurğulayıb ki, o, nə Azərbaycana, nə 
də onun xalqına etinasız və hörmətsiz 
münasibətə dözməyəcək və buna yol 
verməyəcək. 

Azərbaycan siyasi sisteminin 
Prezident İlham Əliyev tərəfindən 

iqtisadi və sosial tərəqqiyə 
istiqamətləndirilmiş iddialı yeni 
dizaynı artıq təşəkkül tapmış 
azərbaycançılıq fəlsəfəsindən da-
nışmağa imkan verir. Bu fəlsəfə 
hər bir vətəndaşa özünü dövlətin 
bir hissəsi kimi hiss etmək, güclü 
dövlətin və güclü iradəli liderin 
olmasının vacibliyini başa düşmək 
imkanı verir. Prezident İlham Əliyev 
əmindir ki, “azərbaycançılıq fəlsəfəsi 
bizim mənəvi dayağımızdır. Müstəqil 
siyasət, milli maraqların müdafiəsi, 

milli ləyaqət, milli və dini həmrəylik 
– uğurlarımızı şərtləndirən bax 
bunlardır”. 

Ölkəmizin inkişafının mənəvi 
əsası kimi azərbaycançılıq 
fəlsəfəsinin dəyəri haqqında Prezident 
İlham Əliyevin fundamental qənaəti 
Azərbaycan Prezidenti Administra-
siyasının rəhbəri akademik Ramiz 
Mehdiyevin Moskvada nəşr olunmuş 
ikicildliyinə epiqraf seçilib. Hər iki 
kitab – “Milli ideyanın formalaş-
masında tarixin dərk edilməsinin 
faydası haqqında” və “Qlobal trans-
formasiyalar şəraitində Azərbaycan 
milli ideyası” kitabları 1993-cü 
ilin iyunundan milli müstəqillik və 
suveren dövlət formulunda inkişaf 
edən Azərbaycan milli ideyasının 
inkişafı probleminin çoxşaxəliliyini 
birləşdirir. “XX əsrin sonları və 
XXI əsrin əvvəlləri taleyüklü olub. 
Milli tarixin məhz bu mürəkkəb 
dövründə sosial-siyasi hadisələr 
yenidən Heydər Əliyevi, sonra İlham 
Əliyevi milli dövlət arenasına çıxardı. 
Məhz onlar - əsl milli liderlər bizim 
heç də sadə olmayan dövrümüzün 
gözlənilməz çətinliklərini dəf edərək, 
millətin daxili enerjisini yaradıcı 
məsələlərin həllinə yönəldə, sağ-
lam vətənpərvərliyi dövlət siyasəti 
səviyyəsinə qaldıra və Azərbaycanda 
XXI əsr cəmiyyətinin əsasını qoya 
biliblər”(c.2,səh.354). 

Akademik Ramiz Mehdi-
yev Azərbaycan Respublikasının 
Prezidenti Administrasiyasının 
rəhbəri kimi məsul dövlət missi-
yasını icra edir, bu günün reallıq-
larını əsaslandırır və Azərbaycanın 
modernləşdirilmiş inkişafının 
innovativ modelini gələcəyə eks-
trapolyasiya edir. Akademik Ramiz 
Mehdiyevin tarixi idraka müraciəti  
“nə Qərbi təqlid etməyə, nə də Qərb 
dəyərləri ilə əlaqəni kəsməyə deyil, 
əsas milli inkişaf strategiyasına uyğun 
ümummilli birlik zərurəti ilə izah 
olunur” (c.1, səh.31). Ramiz Meh-
diyev Azərbaycan vətəndaşlarının 
dünyada və bəşəriyyət tarixində öz 
layiqli yerini müəyyənləşdirməyə 
çalışan gənc nəslinin dünyagörüşü 
impulsunu dəqiq tutur. “Razılaşın 

ki, bizim innovativ resursumuz bir 
çox cəhətdən məhz bu nəsildir və 
ölkəmizin gələcəyi onun ideya-
əxlaqi, dünyagörüşü və siyasi inam və 
mövqelərindən asılıdır. Azərbaycanı 
təhvil verəcəyimiz nəsil “milli ideya-
sız və müvafiq ideologiyasız uğurlu 
və tarixi baxımdan sabit ola bilməz” 
(c.1.səh.7). 

Azərbaycan xalqının milli ide-
yasının akademik Ramiz Mehdiyev 
tərəfindən fəlsəfi-metodoloji araş-
dırılmasının aktuallığı, bir tərəfdən, 

Azərbaycan xalqının milli-mədəni 
özünəməxsusluğunun qorunub 
saxlanılması məqsədi ilə milli 
identiklik haqqında tam təsəvvürün 
işlənib hazırlanması, digər tərəfdən, 
dünya birliyinə yolverilən inteqra-
siyanın sərhədlərinin axtarışı üçün 
vacibdir. Milli ideya və milli iden-
tiklik probleminin aktuallaşdırılması 
bir sıra ölkələrin mənfi təcrübəsi 
ilə determinə edilir və bu da aşa-
ğıdakı əlamətlərdə təzahür edir: 
modernləşdirmənin identiklik böh-
ranı yaradan sosiomədəni ənənənin 
müsbət rolu nəzərə alınmadan həyata 
keçirilməsi; konfliktogenlik səviyyəsi 
təhdidedici olan etnik və konfes-
sional fərqlərin yüksək dərəcədə 
siyasiləşdirilməsi.

Müasir cəmiyyətlər əvvəllər 
olduğu kimi, özünəməxsusluğunu və 
unikallığını müəyyənləşdirmək və 
qoruyub saxlamaq tələbatını dövlət 
və milli səviyyədə, habelə şəxsiyyət 
səviyyəsində saxlayırlar və bu tələbat 
yalnız milli ideya əsasında təmin 
oluna bilər. Yalnız Azərbaycan sivi-
lizasiyasının tarixi baxımdan işlənib 
hazırlanmış dəyərli optimumunu 
fəallaşdırmaqla, inkişafımızın qlobal 
perspektivləri uzunmüddətli müsbət 
proyeksiyaya malik ola bilər.  

Tarixi şüur, əvvələn, cəmiyyət 
həyatının, demək olar, bütün 
sahələrinə mental təsir göstərir, ikin-
cisi, mədəniyyətdəki statusuna, milli 
identiklikdəki roluna görə sosial praq-
matika məsələlərini həll edir və siyasi 
reallıqlarda yeni olduğunu göstərir.

Düzünü deyim ki, özümü 
akademik R.Mehdiyevin ikicildliyə 
yazdığı müqəddiməsində qeyd etdiyi 
ağıllı oxucular cərgəsinə aid edirəm. 
Amma özümdən əlavə edim ki, bir 
çox səbəblərə görə - zəmanəmizin 
sosial kamertonunun ən mürəkkəb 
səslənmələrini Ramiz Mehdiyevin 
əsərlərində  dəqiq izləməyə im-
kan verən həm peşəkarlıq, həm də 
vətəndaşlıqla bağlı olan; indi dəb 
halını almış  “Şəxsiyyətin baza 
keyfiyyətləri” bu elmi əsərlərdə 
açıldığı üçün sırf insaniliklə bağlı 
olan səbəblərə görə özümü biganə ol-
mayan oxucular cərgəsinə aid edirəm. 

Məhz bu üç keyfiyyət  - görkəmli 
dövlət xadimi, geniş tanınan, nüfuzlu 
alim, çağırışları qəbul etməyi və 
təhlükələri dəf etməyi bacaran güclü 
və etibarlı insan olması qeyri-adi 
şəxsiyyətin portretini cızmağa imkan 
verir. Ramiz Mehdiyevin qətiyyəti, 
ruh yüksəkliyi və peşəkarlığı həmişə 
Azərbaycanın dövlət maraqlarına 
xidmət edir. Mənə belə gəlir ki, 
Ramiz Mehdiyevin həyat kredosu 
onun bu sözlərini yaxşı illüstrasiya 
edir: “Azərbaycan elə bir müqəddəs 

məkandır ki, onu sevən hər kəs onun 
üçün bütün varlığından keçməyə 
hazırdır. Bütün həyatımız boyunca 
hər birimizin mahiyyəti yalnız Vətənə 
layiqli xidmət olan həyat prinsiplərinə 
möhkəm inanması lazımdır”. 

Bu məqalədə təqdim edilən və 
təbii ki, qiymətləndirmə iddiası üçün 
heç bir əsası olmayan politoloji reflek-
siyalar akademik Ramiz Mehdiyevin 
milli tarixi və milli ideyanı dünya 
məkanında qlobal dəyişikliklər fonun-
da fərdi və ictimai şüurun vəhdətində 
konseptuallaşdırmaq üçün tədqiq et-
diyi siyasi problemlərə müəllifin baxış-
larını əks etdirir. Tarixi fəlsəfənin hamı 
tərəfindən qəbul edilmiş klassiki Karl 
Yaspers bu cür refleksiyanı “tarixdə 
ola-ola, tarixi nə varsa hamısının 
hüdudlarından kənara çıxaraq, geniş 
əhatəliliyə nail olmaq. Yaşanan indi 
bizi əbədi qaynaqlara baxmağa vadar 
edir” kimi xarakterizə edib. 

Tarixi təcrübə göstərir ki, 
Azərbaycan dövlətçiliyinin bütün 
dəyişiklikləri həmişə ictimai şüurun 
dərin transformasiyası ilə müşayiət 
olunub. Akademik Ramiz Mehdiyevin 
tarixi, milli, mental dəyərli, mədəni-
mənəvi, təbii faktorlar məcmusunu bir 
araya gətirən fəlsəfi axtarışı artıq 25 
ildən çoxdur Azərbaycan dövlətçiliyi 
fəlsəfəsinin dərk edilməsi, milli 
identikliyin inkişafı prosesinin dövlət 
tərəfindən idarə olunması və irs ilə 
novatorluğun harmoniyasında milli 
ideyanın rolu üzərində cəmləşib. 

Akademik Ramiz Mehdiyevin 
əsərlərinin ikicildliyində toplanmış 
ideya-siyasi istiqamət, zənnimizcə, 
aşağıdakı əsas prinsiplərlə təmsil 
olunub:

∙Müəllifə Azərbaycan milli ide-
yasına öz baxışını milli dəyərlərə və 
milli dövlət maraqlarına əsaslanaraq 
dünya tarixi kontekstində şərh etməyə 
imkan verən tarixi

aksiologizm;
∙Azərbaycan xalqının inkişafının 

yeni tarixi şəraitində milli identifika-
siyanın mənəvi qaynağı kimi, milli 
təfəkkürün nailiyyətlərini və milli ta-
rixi müəyyən edən siyasi praqmatizm;  

∙qlobal qarşılıqlı asılılıq şəraitində 
Azərbaycanın siyasi və sosial-iqti-

sadi modernləşdirilməsinin davam 
etdirilməsinə yönəldilmiş sosial-siyasi 
instrumentalizm; 

∙Azərbaycan xalqının milli ide-
yasını “dəbdə olan” siyasi doktrina-
lardan müdafiə edən milli və siyasi 
identifikasiyasının qorunub saxlanıl-
ması və inkişaf etdirilməsi məqsədi 
daşıyan konstruktiv tradisionalizm. 

Dərin dövlətçilik təfəkkürünə 
malik olan akademik R.Mehdiyev 
üçün daim bir müddəa sübut tələb 
etməyən aksiom olub: “milli-dövlət 
mənşəyinin spesifikası nəzərə alın-
madan güclü dövlət ideyası reallaş-
dırıla bilməz. Bu ideya başlanğıcını 
milli özünəməxsusluq, hakimiyyət 
və dövlətin inkişaf səviyyəsi ilə 
əlaqələndirməlidir” (c.1.səh.258).

Əlbəttə, akademik Ramiz Mehdi-
yevin elmi araşdırmalarının miqyası 
təkcə milli ideya ilə məhdudlaşmır, 
hərçənd mürəkkəb ümumbəşəri 
və milli dəyərlər iyerarxiyasında 
sistemyaradıcı ideya kimi çıxış edir. 
Ramiz Mehdiyev dünya siyasətinin 
turbulent məkanında Azərbaycanın 
müasir inkişafının və rolunun qlobal 
problemlərini dərk edərək, milli 
demokratik tranzitin və innovativ 
modernləşdirilmənin spesifikasını 
açıb, dövlətin özünəməxsusluğuna 
əsaslanan, “nə qərbləşməni, nə də 
şərqləşməni” nəzərdə tutan xüsusi 
suveren demokratiya modelinin 
yaradılması zərurətini əsaslandırıb, 
kreativ millətin formalaşdırılmasının 
əhəmiyyətini göstərib. 

“Xalq” sosial-fəlsəfi kateqori-
yasının konkret tarixi mənşəyi var 
və o, istər maddi, istərsə də mədəni-
mənəvi xarakterli müəyyən tələbatlar 

nöqteyi-nəzərindən bu anlayışın 
məkan və zamanda inkişafı dialekti-
kasını təsdiqləyir. Akademik Ramiz 
Mehdiyev praktiki olaraq dünyanın 
bütün xalqlarının indisi və keçmişi 
ilə əlaqələndirilən qlobal tarixi proses 
haqqında tezisi bu kontekstdə inkişaf 
etdirir: “İnsanların dəstəklənməsinə 
və təhlükəsizliyinə (fiziki, iqtisadi, 
intellektual və s.) zəmanət verən 
tamın tərkib hissəsi olmaq onlar üçün 
həmişə zəruri olub” (c.2. səh.182). 
Xalq müxtəlif şəkildə fərdi və ictimai 
münasibətlərin əlaqəsində çulğalaş-
mış son dərəcə mürəkkəb çoxaspektli 
sistemdir. Akademik Ramiz Mehdi-
yev Azərbaycan ictimaiyyatçılarının 
sinergetik səylərinin zəruriliyini inan-
dırıcı şəkildə sübut edir. Azərbaycan 
xalqının etnogenezi haqqında elmi 
nəticələr xalqımızın antropologiya-
sının, molekulyar-genetik bazasının, 
paleoantropologiyasının və etnopsi-
xologiyasının, təbii-coğrafi mühitin 
kompleks və keyfiyyətli tədqiqatlarını 
tələb edir. Akademik R.Mehdiyevin 
Azərbaycanın bütün tarixinin qar-
şılıqlı surətdə əlaqədar, tam və elmi 
cəhətdən əsaslandırılmış məzmunu 
ilə bağlı yerli alimlərin birgə elmi 
səylərinin zəruriliyi barədə gəldiyi 
nəticə qanunauyğundur və dərindən 
əsaslandırılıb.

Qloballaşma şəraitində səmərəli 
inkişaf yalnız elə sosiumda ola 
bilər ki, burada milli-mədəni 
identikliyin müasir formaları bir 
xalqı bütün başqa xalqlara qarşı 
qoymur, sivil əlaqələrin yaradılma-
sına kömək edir. Akademik Ramiz 
Mehdiyev erməni tarixçilərinin 
milli dövlətlərin ərazi bütövlüyünə 
qəsd etmək məqsədi ilə “erməni 
xalqının beşiyi”nin ərazicə 
genişləndirilməsi ilə bağlı araşdır-
malarının siyasi mahiyyətini açır. 
Ermənilərin etnogenezi prosesində 
genin mutasiyası autosom-resessiv 
xəstəliyi səbəb olur. Bu xəstəlik 
özünü xüsusən başqa xalqın tor-
paqları hesabına varlanmaq arzusu 
ilə kəskin şəkildə büruzə verən 
psixi xarakterli fəsadlar törədir. 
Akademik R.Mehdiyev nüfuzlu 
elmi mənbələr əsasında sübut edir: 
“Ermənilərdə vaxtaşırı təzahür edən 
xəstəlik psixi xəstəlikdir, yaxud 
tibbi ədəbiyyatda adlandırıldığı 
kimi, psixi funksiyaların pozulması, 
sərsəm ideyaların qəbul etdirilməsi 
və s. şəkildə təzahür edir. 1988-
ci ildə biz onun kəskin təzahürü 
ilə üzləşdik. Vəhşiləşmiş erməni 
dəstələri azərbaycanlı əhalini 
Ermənistandakı əzəli torpaqları-
mızdan zorla qovmağa başladı-
lar” (c.1.səh.313). Azərbaycan öz 
ərazisinin bir hissəsinin itirilməsi 
ilə heç vaxt barışmayacaq. Bu 
məsələdə Azərbaycanın mövqeyi 
ədalətlidir və beynəlxalq hüquq 
normalarına əsaslanır, amma təkcə 
beynəlxalq vasitəçilərə ümid 
bəsləməklə məhdudlaşmır. “Biz 
böyüməkdə olan nəsildə xarakter, 
iradə, qətiyyət və ölkənin BMT 
tərəfindən qəbul edilmiş ərazi 
sərhədlərinin bərpa olunması 
naminə fədakarlığa hazır olmaq his-
si tərbiyə etməliyik”(c.2.səh.352).

Müasir fəlsəfi-siyasi təfəkkürün 
ən aktual problemlərini işləyib 
hazırlayan görkəmli filosof-erudit, 
eyni zamanda, böyük dövlət xadimi, 
Azərbaycanın milli maraqlarına aid 
olan bütün məsələlərdə siyasi realist 
və sağlam düşüncəli praqmatik olan 
Ramiz Mehdiyev “öz məqsədini sosi-
al reallığı yaratmaqda” (c.1.səh.365) 
görür. Bizə cənab Ramiz Mehdiyevə 
tükənməz enerji, həyat gücü və 
Azərbaycan rifahı naminə çoxşaxəli 
fəaliyyətində yeni-yeni uğurlar 
diləmək qalır. 

Azərbaycan milli ideyası: 
 layiqli həyat yolu kredosu və dəyərləri

(Azərbaycan Respublikası Milli Elmlər Akademiyasının həqiqi üzvü,  
akademik Ramiz Mehdiyevin ictimaiyyətə təqdim etdiyi, geniş əhatəli 
azərbaycançılıq ideyası ilə birləşdirilmiş məqalələrdən ibarət ikicildliyə  -  
“Milli ideyanın formalaşmasında tarixin dərk edilməsinin faydası haqqında”  
və “Qlobal transformasiyalar dövründə Azərbaycan milli ideyası” kitablarına 
 politoloqun refleksiyaları) 

Bakıda İƏT-ə üzv ölkələrin Gənclər və İdman 
Nazirləri Konfransının 4-cü sessiyası keçirilir

�� Aprelin 18-də Bakıda İslam 
Əməkdaşlıq Təşkilatı (İƏT) ölkələrinin 
Gənclər və İdman Nazirləri Konfransının 
4-cü sessiyası keçirilir.

Tədbir Azərbaycan Respublikası Gənclər və 
İdman Nazirliyinin ev sahibliyi, İƏT, Dialoq və 
Əməkdaşlıq üzrə İslam Əməkdaşlıq Təşkilatı Gənclər 
Forumu (İƏT Gənclər Forumu) və İslam Həmrəyliyi 
İdman Federasiyasının (İHİF) birgə təşkilatçılığı ilə 
baş tutub.

Sessiya müqəddəs “Qurani-Kərim”dən ayələrin 
oxunması ilə başlayıb.

Konfransın sədri, Türkiyənin gənclər və idman 
naziri Osman Aşkın Bak ölkəsinin quruma sədrliyi 
dövründə görülən işlərdən danışıb. O, İƏT Gənclər 
və İdman Nazirləri Konfransına növbəti iki il üçün 
sədrliyin Azərbaycana keçdiyini elan edib.

Azərbaycanın gənclər və idman naziri 
səlahiyyətlərini icra edən Azad Rəhimov ölkəmizdə 
uğurla həyata keçirilən dövlət gənclər siyasəti, 
bu sahədə prioritet hədəf və istiqamətlər, İƏT 
arealında gənclər siyasətinin gələcəyi ilə bağlı 
Azərbaycanın baxışını açıqlayıb. A.Rəhimov bildirib 
ki, Azərbaycan İƏT Gənclər və İdman Nazirləri 
Konfransına rəhbərlik edəcəyi iki il ərzində İƏT 
arealında gənclər siyasəti ilə bağlı mühüm yeniliklərə 
nail olunmasına çalışacaq.

Tədbirdə İHİF-in prezidenti Turki bin 
Əbdülmöhsen Əş-Şeyx, İƏT Gənclər Forumunun 
sədri Elşad İsgəndərov, İƏT-in baş katibi Yusif Əl-
Useymin çıxış edərək Konfransa sədrliyə başlaması 
münasibətilə Azərbaycana təbriklərini çatdırıb, 
uğurlar diləyiblər. 

Prezident Administrasiyasının gənclər siyasəti 

və idman məsələləri şöbəsinin müdiri Yusuf 
Məmmədəliyev Azərbaycan Prezidenti İlham 
Əliyevin Konfrans iştirakçılarına təbrik məktubunu 
oxuyub (Məktub qəzetin bugünkü nömrəsində dərc 
olunub).

İki gün davam edəcək sessiyada İƏT gənclər 
strategiyası, gənclər fəaliyyəti və idman üzrə 
qətnamələrin, konfransın yekun məruzəsinin, nazirlər 
görüşünün növbəti - 5-ci sessiyasının tarixinin və ye-
rinin müəyyənləşdirilməsi ilə bağlı qərarların, eləcə 
də Bakı Bəyannaməsinin müzakirə olunaraq qəbul 

edilməsi nəzərdə tutulur.
İclasda İƏT-ə üzv olan 40-dan çox ölkənin 

gənclər və idman məsələləri üzrə nazirləri, agentlik 
və komitələrin sədrləri, eləcə də aparıcı beynəlxalq 
təşkilatların nümayəndələri iştirak edirlər.

Qeyd edək ki, İƏT Gənclər və İdman Nazirləri 
Konfransının 2016-cı ilin oktyabrında İstanbulda 
keçirilən üçüncü sessiyasında növbəti nazirlər toplan-
tısının Bakıda keçirilməsi haqda qərar qəbul olunub.

AZƏRTAC

Azərbaycan manatının dəyərdən 
düşəcəyi barədə fikirlər əsassızdır 

�� Əminliklə deyə bilərəm ki, Azərbaycan manatının dəyərdən düşəcəyi barədə fikirlər 
reallığa söykənmir. Bunu ona görə xatırladıram ki, hazırda respublikada manatının məzənnəsində 
dəyişiklik baş verməsinə səbəb olacaq şərait, hansısa bir mənfi təsir nəzərə çarpmır, yaxud 
gözlənilmir. 

Yeri gəlmişkən, diqqəti manatın dəyərsizləşməsinə 
imkan verməyən amillərə yönəltməyi lazım bilirəm. İlk 
növbədə qeyd edim ki, respublikada inflyasiya birrəqəmli 
səviyyədədir, xarici sektor göstəriciləri pozitiv zonadadır, 
valyuta bazarında sabitlik davam edir və iqtisadi aktivlik 
güclənməkdədir. Son qiymətləndirmələr də il ərzində 
makroiqtisadi sabitliyin dayanıqlığının və iqtisadi fəallığın 
güclənəcəyindən xəbər verir, bu da monetar şəraitin 
tədricən normallaşması üçün əsas yaradır.

Cari ilin ötən dövründə illik inflyasiyanın azalması 
davam edib, inflyasiya təkrəqəmli səviyyəyə enib. Dövlət 
Statistika Komitəsinin məlumatına görə 2018-ci ilin 
I rübündə orta illik inflyasiya 4 faiz həddində olub. O 
cümlədən, orta illik inflyasiya ərzaq məhsulları üzrə 4, 5 
faiz, qeyri-ərzaq məhsulları üzrə 4,3 faiz, xidmətlər üzrə 
2,9 faiz təşkil edib.

Xatırladım ki, məzənnə sabitliyi, pul təklifinin opti-
mal səviyyədə idarə olunması, dünya ərzaq qiymətlərinin 
dinamikası və inflyasiya gözləntilərinin nisbətən azalma-
sı cari ildə təkrəqəmli inflyasiyanı şərtləndirən başlıca 
amillər kimi diqqət çəkib. Mərkəzi Bank tərəfindən 
əsas gəlir qrupları üzrə ev təsərrüfatları və real sektor 
müəssisələri arasında aparılan monitorinqlər də inflyasiya 
gözləntilərində azalma meyilinin davam etdiyini göstərib.

İnflyasiyanın azalması əhalinin real gəlirlərinin 
artımını dəstəkləyir. 2018-ci ilin yanvar-fevral aylarında 
əhalinin nominal gəlirləri 10,2 faiz artıb ki, bu da inflyasi-
ya dinamikasını əhəmiyyətli dərəcədə üstələyir.

Ölkənin ixrac potensialının yüksəlməsi, habelə 
əlverişli beynəlxalq iqtisadi konyunktur şəraitində xarici 
sektor göstəricilərinin 2017-ci ildən başlanan yaxşılaşması 
prosesi bu ilin ötən ayları ərzində də davam edib. Belə ki, 

yanvar-mart aylarında xarici ticarət dövriyyəsi ötən ilin 
müvafiq dövrü ilə müqayisədə 31 faiz yüksəlib. Qeyri-neft 
ixracı bu dövrdə 37 faiz artıb. Ticarət balansı ilə yanaşı 
xidmətlər balansında da yaxşılaşma davam edib.

Son proqnozlara görə mövcud şərtlər çərçivəsində 
2018-ci ilin qalan dövründə də tədiyə balansı 
göstəricilərinin əlverişli olaraq qalacağı gözlənilir.

Xarici sektor göstəricilərinin pozitiv dinamika-
sı şəraitində və qəbul olunmuş makroiqtisadi siyasət 
çərçivəsində manatın məzənnəsinin sabitliyi davam 
edəcək. 

Manatın məzənnəsinin sabit qalması inflyasiya 
səviyyəsinə və inflyasiya gözləntilərinə azaldıcı təsir 
göstərən mühüm amillərdən biri olub. Məzənnənin sabit-
liyi başlıca olaraq əhalinin əmanətləri üzrə dollarlaşmanın 
azalması proseslərinin sürətlənməsi ilə müşaiyət edilib.

Onu da vurğulayım ki, formalaşdırılan monetar şərait 
makroiqtisadi sabitlik hədəflərinin reallaşdırılması ilə 
iqtisadiyyatın likvidliyə olan tələbatının ödənilməsi ara-
sında optimal balansı gerçəkləşdirib. Belə ki, 2018-ci ilin I 
rübündə manatla pul bazası 10,9 faiz artıb.

Pul təklifinin genişlənməsi, ilk növbədə, iqtisadiy-
yatın pula olan tələbatının ödənilməsinə və ödənişlərin 
fasiləsizliyinə xidmət göstərib. Hazırda fiskal sektor və 
bank sisteminin likvidlik ehtiyacı pula tələbin mühüm 
amilləri olaraq qalır. Maliyyə vasitəçiliyinin zəif olduğu 
şəraitdə pul təklifinin artımı kredit aktivliyinin yüksəlməsi 
ilə müşaiyət olunmayıb.

Daşqın YAQUBOV,  
iqtisad üzrə fəlsəfə doktoru, dosent

19 aprel 2018-ci il, cümə axşamı10


